Македонските Грижители учесници на Форумот за Грижители во Newtown

Македонското Австралиско Добротворно Друштво Од Сиднеј (Macedonian Australian Welfare Association of Sydney Inc.- MAWA) Инк. беше покането од страна на Neighbourhood Centre  од Newtown да учествува на Форумот за Грижители од бившите републики од Поранешна Југославија.

Македонските Грижители, членови на “ Програмата за Помош и Поддршка на Македонските Грижителите” од Rockdale и Bankstown заедно со нивниот лидер, а предводени од службеникот на MAWA одговорен за овој проект, исто така земаа учество.
На овој форум грижителите беа информирани за одредени бенифиции и услуги од страна на Centrelink, каде со помош на македонски преведувач, можеа поопширно да се информираат за се што ги интерсеираше. Исто така грижителите добиа многу корисни информации од страна на NSW Transcultural Aged Care Services за видовите на сервисите и услугите што им се достапни. Грижителите беа многу задоволни од добиените информации и се интересираа за некои посебни услуги поврзани со нивната грижителска улога. Представникот на  Македонското Австралиско Добротворно Друштво Од Сиднеј Инк. одржа презентација за грижителите на тема: “Деменција – Национален Здравствен Приоритет во Австралија”. Презентацијата предизвика голем интерес кај грижителите. Истие поставуваа различни прашања и изразија желба за додатна и попширна информација во врска со проблемот.
Покрај работниот дел од форумот, грижителите имаа ретка можност да уживаат и во извонредно организираната забава, рекреација и дружење. Лесни, добро осмислени физички вежби во траење од 30 минути, пропратени прекрасна музика за релаксација, им приредија посебно задоволство на сите учесници на форумот.
Потоа следеше дружење и размена на нините искуства додека беа послужувани освежителни пијалоци и разноврсни јадења.

Забавата заврши во големо расположение со меѓусебана размена на телефонски броеви, срдечни и пријателски поздрави со желба за повторна средба.

